
2012 թ. հունվարի 26-ի

                                                                                                                        N 16–Ա հրամանի

ԸՆԹԱՑԱԿԱՐԳ
ՄՇԱԿՈՒԹԱՅԻՆ  ԱՐԺԵՔՆԵՐԻ ԵՎ  ՄՇԱԿՈՒԹԱՅԻՆ ՆՇԱՆԱԿՈՒԹՅԱՆ
ԱՌԱՐԿԱՆԵՐԻ ԱՐՏԱՀԱՆՄԱՆ ԿԱՄ ԺԱՄԱՆԱԿԱՎՈՐ ԱՐՏԱՀԱՆՄԱՆ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ
1. Սույն ընթացակարգը սահմանում է մշակութային արժեքների և մշակութային նշանակության առարկաների արտահանման կամ ժամանակավոր արտա​հան​ման​ թույլտվու​թյան տրամադրման գործընթացը:
2. Մշակութային արժեք կամ մշակութային նշանակության առարկա արտահա​նելու համար հայտատուն կամ նրա լիազորած անձը /այսուհետ` հայ​տա​​տու/ դիմում է Հայաստանի Հանրապետության մշա​կու​յ​թի նախարարության/ այ​սու​հետ` նախա​րա​րու​թյուն/ աշ​խա​տակազմի մշա​կու​թա​յին արժեքների պահ​պա​նության գոր​ծակա​լության /այսուհետ` գործակալություն/ մշակութային ար​ժեքների հայտարարագրման և վկայա​գրման բաժին /այսու​հետ` վկ​այա​գր​ման բաժին/ արտահանման կամ ժա​մա​​նա​կա​վոր արտա​հան​ման թույլ​տվու​​թյուն ստանալու  համար` գոր​ծա​կալության պետի անունով ներ​կայաց​նելով հայտ /Ձև 1/: Հայտին կցվում են հետևյալ փաստա​թղթե​րը.
1) անձնագրի պատճենը` ֆիզի​կա​կան անձ  լինելու դեպքում կամ տվյալ ան​ձին ներ​կայաց​նող քաղաքացուն տր​ված լիազորագիրը,
2) արտահանման համար հայտագրված առարկայի` Հայաս​տա​նի Հանրա​պե​​տու​թյան կառավարության սահմանած կարգով հա​վա​տարմա​գր​ված փորձագետի կողմից տրված փորձագիտական եզրակա​ցության բնօ​րի​նակը և պատճենը,
3) նույն առար​կայի 2 գունավոր լուսա​նկար` 10*15 չափսի /տարանցիկ փո​խա​դրման դեպքում` 3 օրինակ/,
4) պետական սեփականություն համարվող, պետական կամ այլ պահոց​նե​րում մշտա​պես պահպանվող, պետական սեփականություն չհամար​վող, պահպանական ցուցա​կում գրանցված կամ գրանցման ենթակա մշա​կու​թային արժեքների ժամա​նակավոր արտահանման դեպքում` <<Մշակու​թա​​յին արժեքների արտա​հանման և ներ​մուծման մասին>> Հայաստանի Հանրապետության օրեն​քով /այսուհետ` օրենք/ սահ​ման​ված փաստա​թղթե​րը:
3. Վկայագրման բաժնի պետը  ստուգում է ներկայացված փաստաթղթերը և ան​հրա​ժեշտ բոլոր փաստաթղթերի առկայության դեպքում հանձնա​րարում է բաժնի գըլ​խա​​վոր մաս​նա​​գետին ընդունել հայտը:
4. Հայտը մերժվում է`
1) եթե չի ներկայացվել սույն ընթացակարգով նախատեսված փաստա​թղթե​րից որևէ մեկը.
2) եթե ներկայացված փորձագիտական եզրակացությամբ խախտվել է Հայաս​տանի Հանրապետության կառավարության 2005 թ. մայիսի 12-ի N 630 և 2011 թ. սեպտեմբերի 15-ի N 1471-Ն որոշումների պայմաններն ու պահանջները: 
5. Վկայագրման  բաժնի գլխավոր մասնագետն ընդունում է հայտն ու նույն օրն այն գրանցում գրանցամատյանում:
6. Գրանցամատյանում հայտին տրվում է հաշվառանիշ, որը ներառում է գրանց​​ման հերթական համարը, գրանցման օրը, ամիսը և տարին:
7. Հայտի վրա դրվում է դրոշմակնիք, որտեղ լրացվում է գրանցամատյանում հայտին տրված հաշվառանիշը:
8. Հայտատուի ներկայացրած փաստաթղթերի  հիման վրա վկայագրման  բաժնի գլխա​վոր մասնագետը կազմում է համապատասխան գործ` որպես հեր​​թական հա​մար դրան տալով գրանցամատյանում հայտի ստացած հաշվա​ռանիշը:
9. Վկայագրման  բաժնի  առաջատար մասնագետը մեկ աշխատանքային օրվա ընթաց​քում  լրացնում է մշակութային արժեքների կամ մշակութային նշանա​կու​թյան առար​կա​ների կորած, գողացված, հափշտակված լինելու կամ չլինելու վերաբերյալ գրավոր հարցման ձևաթուղթը` /Ձև 2/ և ներկայացնում բաժնի պետին:
10. Վկայագրման բաժնի պետը մեկ աշխատանքային օրվա ընթացքում ստորա​գրում է ձևաթուղթը և ներկայացված գոր​ծի հետ հանձնում գործակալության տեղե​կատ​վության և առգրավված կամ բռնա​գրավ​ված մշակութային արժեք​նե​րի պահ​պանու​թյան բաժին /այսուհետ` պահ​պա​նության բաժին/: 
11. Մշակութային արժեքը ենթակա չէ ստուգման, եթե տրվում է`
1) մշակութային արժեքի արտահանման կամ ժամանակավոր արտահան​ման իրա​վունքի վկայագրի կրկնօրինակ,

2) նորացված նվագարանի  վկայական,
3) պետական պահոցներում գրանցված մշակութային արժեքների ժամանակավոր արտա​հանման իրավունքի վկայագիր:
12. Պահպանության բաժնի պետը կորած, գողացված, հափշտակված մշա​կու​թա​յին իրերի շտեմարանում մեկ աշխատանքային օրվա ընթացքում ստուգում է ներ​կայաց​​ված մշակութային արժեքի  տվյալները,  կազմում տեղեկանք /Ձև 3/, դրա վերա​բերյալ, ստորագրում  լուսանկարներն ու  ձևաթղթերով հանձ​նում դրանք վկա​յագրման բաժին:
13. Վկայագրման բաժնի առաջատար մասնագետը մեկ աշխատանքային օրվա ըն​թացքում գործակալության պետին ներկա​յաց​վող մշակութային  առար​​կա​ների վերա​բերյալ համապատաս​խան որոշում կայացնելու մասին որոշման ձևա​թղթում լրացնում է առարկայի հիմնական բնութագրիչները /Ձև 4/:   
14. Եթե ստուգման արդյունքում պարզվում է, որ առարկան կորած, գողացված, հափշտակված է, ապա վկայագրման բաժնի պետն այդ մասին գրավոր իրա​զեկում է գործա​կալության պետին, ով այդ փաստի մասին գրավոր տեղեկաց​նում է  համա​պատասխան իրավապահ մարմիններին:
15. Եթե ստուգման արդյունքում պարզվում է, որ առարկան կորած, գողացված, հափշտակված չէ, ապա վկայագրման բաժնի պետը գործակալության պետի մոտ  հրավիրված նիստում աշխատակիցներից կազմված աշխատանքային խմբին է ներ​կայացնում  արտա​հանման ներկայացված մշակութային առար​կան` <<Մշա​կու​թային արժեքների արտահանման և ներմուծման մասին>> Հայաստանի Հանրա​պե​տու​թյան օրեն​քով սահմանված համապա​տաս​խան որոշում կայացնելու համար:
16. Քննարկման արդյունքում, օրենքի համաձայն, կայացվում է ներքոհիշյալ որո​շում​ներից մեկը.
1) առարկան համարվում է մշակութային արժեք, որը կարող է արտա​հան​վել արտահանման իրավունքի վկայագրի հիման վրա.
2) առարկան համարվում է մշակութային արժեք, որը կարող է արտահան​վել առանց արտահանման իրավունքի վկայագրի.
3) առարկան չի համարվում  մշակութային արժեք և կարող է արտահան​վել.
4) առարկան ընդգրկված է մշակութային ժառանգության առանձնակի ար​ժե​քավոր մշակութային արժեքների ցանկում և​ դրա արտահա​նումն ար​գել​​վում է անկախ ստեղծման ժամանակից կամ պատ​կանելիու​թյունից.
5) առարկան գրանցված է կամ ենթակա է գրանցման մշակութային ար​ժեք​​նե​րի պահպանական ցուցակում և կարող է արտահանվել միայն այն դեպքում, երբ Հայաս​տանի Հանրապետությունը մեկամսյա ժամ​կե​տում չի օգտվում դրա գնման նախա​պատվության իրավուն​քից:
17. Եթե ներկայացված փոր​ձա​գիտական եզրակացությամբ խախտվել են գործող օրենսդրության պահանջները, վկայագրման բաժնի պետը պատրաստում է համա​պա​տասխան գրություն, ներկայացնում գործակալության պետին` գործին հետագա ըն​թացք տալու համար:
18. Եթե  քննարկման արդյունքում ընդունվել են սույն կարգի 16-րդ կետի 2-րդ և  3-րդ ենթակետերով նախատեսված որոշումները, վկայագրման բաժնի առաջատար մաս​նագետը առարկայի լուսանկարի շրջերեսին լրացնում է առարկայի հիմնական չա​փո​​​րոշիչները և գործը հանձնում բաժնի պետին: Բաժնի պետը դրոշմակնքված լու​սա​​նկարները վավերացման է ներկայացնում գործակալության պետին: Վերը նշված գործ​ընթացն ու փաստաթղթերի հանձնումը հայտատուին իրականացվում է 1 աշխա​տան​քային օրվա ընթացքում:
19. Եթե  քննարկման արդյունքում ընդունվել է սույն կարգի 16-րդ կետի 1-ին ենթա​կետով նախատեսված որոշումը, ապա վկայագրման բաժնի գլխավոր մաս​նա​գետը լրացնում է արտահանման կամ ժամա​նա​կավոր արտահանման իրավունքի վկա​յա​​գիրը /1-ից ավելի մշակութային ար​ժեք​ների դեպքում` կազմում ցուցակ/ և գործը հանձ​նում վկայագրման բաժնի պե​տին:
20. Վկայագրման բաժնի պետը գրանցամատյանում լրացնում է հայտատուի տվյալ​ները, տալով հերթական համար, լրացնում է վճարման անդորրագիրը` օրենքով սահ​մանված պետական տուրքը բանկում վճարելու համար:
21. Վկայագրման բաժնի պետը լուսանկարների շրջերեսը, ցուցակների բոլոր էջերը դրոշմակնքում է, լրացնում  պետական տուրքի գրանցամատյանում հայտին տրված հաշվառանիշը և դրոշմակնիքի ներքևում նշում  մշակութային արժեքի գինը: Փաս​տաթղթերը ներկայացվում են գործակալության պետին` վավերացման:

22. Գործակալության պետը ստորագրում և կնքում է արտահանման կամ ժամա​նա​կա​վոր արտահանման իրավունքի վկայագիրը, վավերացնում լուսանկարների և ցու​ցա​կի վրա դրված դրոշմակնիքները: Վերը նշված գործ​ընթացն ու փաստաթղթերի հանձնումը հայտատուին իրականացվում է 2 աշխա​տան​քային օրվա ընթացքում:
23. Փորձագիտական եզրակացության հիման վրա, եթե  քննարկման արդյուն​քում ընդունվել է սույն կարգի 16-րդ կետի 5-րդ ենթա​կետով նախատեսված որոշումը, վկայագրման բաժնի պետը փաստա​թղթերը հանձնում է պահպանության բաժ​նի պետին` առարկայի տվյալները մշա​կութային արժեքների պահ​պա​նական ցուցակում գրան​ցելու համար:
24. Եթե  քննարկման արդյունքում ընդունվել է սույն կարգի 16-րդ կետի 4-րդ ենթա​կետով նախատեսված որոշումը, ապա վկայագրման բաժնի պետը փաս​տա​թղթերը 1 աշխատանքային օրվա ընթացքում վերադարձնում է հայտատուին:
25. Նվագարանի վկայականը պատրաստում է բաժնի գլխավոր մասնագետը:
26. Նվագարանի վկայականը տրամադրվում է հայտն ընդունելուց հետո` հինգ աշ​խատանքային օրվա ընթացքում /կրկնօրինակը` երեք աշխատանքային օրվա ըն​թաց​քում/:
Աշխատակազմի ղեկավարի պաշտոնակատար`                  Վ. ԵՂԻԱԶԱՐՅԱՆ 

